
RESUMO DO PROXECTO
A Universidade de Zaragoza, o Ibercivis e o FECYT dan 6s centros escolares a posibilidade de
participar no lanzamento dunha sonda espacial que chega a estratosfera. Eles proporcionan a loxistica
dese lanzamento e os centros escolares construen a sonda cunha determinada finalidade. O noso
proxecto foi realizado por alumnado de 1° e 3° ESO e consistiu en construir unha sonda que enviouse
a estratosfera para realizar traballos de investigacion.
INTRODUCION
A fundacion lbercivis, a universidade de Zaragoza e o Ministerio de Ciencia e Innovacion ofertan os
medios para que os colexios tefian a oportunidade de lanzar unha sonda espacial para facer
mediciéns na estratosfera.Esta € unha sonda, que é un globo que sube ata a estratosfera e colgado
leva os proxectos dos centros escolares.
A sonda esta posta pola organizacion. Dende a organizacién se lanzan tres globos cos proxectos dos
outros colexios.
PROPOSITO DO PROXECTO
-Medir as variacions de presion e temperatura
-Estudar a concentracion de ozono na estratosfera e troposfera
-Facer un seguimento real da forza e da direccion dos ventos predominantes 6 longo da traxectoria da
sonda
-Fotografar as nubes altas e o horizonte a diferentes alturas.
HIPOTESE
E real a recuperacion da capa de ozono? Hai osixeno respirable na estratosfera? A esa
altura, podemos percibir a curvatura do horizonte? Hai algun tipo de vida? O vento é mais forte ou
menos do que o € na superficie? Como son as nubes mais altas?
MATERIAL E METODOS
Construimos unha sonda de baixo coste utilizando tecnoloxia Arduino e software libre, de xeito que o
experimento poida ser tamén reproducible noutros lugares. Tratamos de empregar sensores
economicos e dispofibles universalmente, documentando o noso proceso de construcion, recollida e
tratamento de datos.
Usamos:
1)Sensor de presién e temperatura
2)Sensor de ozono
3)GPS (para medir a direccion da sonda)
4)3 microcamaras
5)Tarxetas microSD para gardar a informacion
6)Placa de Arduino

RESULTADOS

O lanzamento da sonda no marco do proxecto Servet VI realizase o sabado 14 de maio de 2022,
puidendo a sonda recuperarse con éxito algunhas horas despois do lanzamento. Os equipos amosan
un bo estado, sen danos de impacto, e as catro tarxetas de datos embarcadas na sonda recupéranse
satisfactoriamente.O proxecto deixa unha valoracibn moi positiva nas fases iniciais de
desenvolvemento,desefio e construcidon, nas que se acadaron todos os obxectivos propostos.Os
sensores de temperatura experimentaron cortes 6 longo de todo o percorrido, tomando en boa parte
do mesmo valores pouco representativos da situacion real. As medidas de presién, tomadas polos
mesmos sensores que median a temperatura,amosan un comportamento parecido. As lecturas de
concentracién de ozono, lamentablemente, non parecen ter unha interpretacion doada.A s camaras
instaladas na capsula deixaron de funcionar durante boa parte do traxecto, se ben si deixaron videos
dos puntos mais altos da traxectoria, e permitiron facerse unha idea da situacién da capsula
practicamente féra da atmosfera.

Neste sentido, como resultado da fase de desefio e construcion, codmpre destacar que o calculo previo
no uso dos materiais empregados e o coidado posto na seleccidon e modificacion dos mesmos deron
como resultado unha capsula que cumpria as especificaciéns necesarias de masa, medindose esta
nun pouco menos de 300g unha vez encordada e lista para o lanzamento.

Por outra banda, a proteccién da propia capsula foi suficiente para resisti-lo impacto previo a
recuperacion, e a sua integridade foi tamén suficiente para soporta-las condiciéns propias da
estratosfera e a intensa axitacion da que foi obxecto 6 longo de todo o percorrido, resultado tamén
importante para a validacion da fase de desefio e construcion.

Lamentablemente, os datos xestionados pola placa Arduino non se recibiron de maneira continua,
habendo evidencias de reinicios frecuentes da mesma 6 longo do voo da sonda. Da mesma maneira,
as camaras non traballaron de maneira continua 6 longo do percorrido, obténdose unha cantidade
variable de videos en cada unha delas, pero non unha secuencia continua como se esperaba.
Recuperaronse videos de todas as camaras e datos de todos 0s sensores, pero cunha calidade moi
inferior, por tanto, a desexada.

Imaxe na que se aprecia a curvatura da terra nas capas altas da atmosfera.

A empresa foi exitosa no sentido de ser capaz de acadar os seus fins de desefiar, construir e enviar a

estratosfera un experimento cientifico escolar, logrando ademais os obxectivos didacticos propostos e

tendo unha grande aceptacién dentro da comunidade educativa.

En canto 6 desenvolvemento do experimento cientifico, observaronse moitos problemas na toma de

medidas, froito posiblemente da vibracion e a delicadeza das conexiéns electrénicas entre placa de

control e sensores, que puideron non ser capaces de aguantar razoablemente a axitacion a que foron

sometidas durante a maior parte do traxecto.

